
«Կովկասյան էլեկտրահաղորդման ցանց II - Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագիրը վավերացնելու նպատակահարմարության մասին 

	Շահագրգիռ գերատեսչություն
	Ներկայացված առաջարկությունները և դիտողությունները
	
Կարգավիճակ

	ՀՀ արտաքին գործերի նախարարություն
	[bookmark: _GoBack]Հայաստանի Հանրապետության և Վերականգնման վարկերի բանկի միջև 2020թ. Հուլիսի 1-ին ստորագրված «Կովկասյան էլեկտրահաղորդման ցանց II - Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագրով նախատեսվում է Վարկային համաձայնագրի 3.2 հոդվածով սահմանված կարգով մասհանումներ, համաձայն որի մասհանումների պահանջ ներկայացնելու վերջնաժամկետը կարող է երկարաձգվել մինչև 2025 թվականի դեկտեմբերի 31-ը, պայմանով որ ՀՀ-ն կրելու է այդ երկարաձգման հետևանքով ՎՎԲ-ի կրած վերաֆինանսավորման ծախսերը։ Վերջնական երկարաձգման վճարի մի մասի մարման պարտականությունը կրելու է Փոխառուն։ Այդ մասը կազմում է 740,000.00 (յոթ հարյուր քառասուն հազար) եվրո, եթե Փոխառուի և ՎՎԲ-ի միջև գրավոր համաձայնությամբ այլ բան նախատեսված չէ:
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Վերականգնման վարկերի բանկի միջև 2020թ. Հուլիսի 1-ին ստորագրված «Կովկասյան էլեկտրահաղորդման ցանց II - Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագրի վավերացումը կամ հաստատումը նպատակահարմար է։
Համաձայնագիրն ուժի մեջ է մտնում դրա համար ՀՀ օրենսդրությամբ սահմանված ներպետական ընթացակարգերի ավարտից հետո և Վերականգնման վարկերի բանկին հայկական կողմից նամակ-համաձայնագրի ստորագրված բնօրինակը փոխանցելուց հետո:

	Ընդունվել է ի գիտություն

	ՀՀ արդարադատության նախարարություն
	Նամակ-համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Նամակ-համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի   4-րդ և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 4-րդ կետերի դրույթների հիմքով:

	Ընդունվել է ի գիտություն

	ՀՀ ֆինանսների նախարարություն
	Հայաստանի Հանրապետության և Վերականգնման վարկերի բանկի (KfW) միջև 2020թ. հուլիսի 1-ին ստորագրվել է «Կովկասյան էլեկտրահաղորդման ցանց II- Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագիրը, որով նախատեսվում է ՀՀ-ի և ՎՎԲ-ի միջև 09.12.2014թ. ստորագրված «Կովկասյան էլեկտրահաղորդման ցանց II Հայաստան-Վրաստան հաղորդիչ գիծ/ենթակայաններ» վարկային համաձայնագրով սահմանված մասհանման վերջնաժամկետը երկարաձգել մինչև 31.12.2025թ.։ 
Երկարաձգման դեպքում Հայաստանի Հանրապետությունը պարտավորվում է վճարել ՎՎԲ-ի կողմից գնահատված երկարաձգման վճարի մի մասը, որը կազմում է 740,000 եվրո:
Նշյալ 740,000 եվրո գումարը նախատեսված չէ ՀՀ 2020թ. պետական բյուջեով։
Հաշվի առնելով վերոգրյալը՝ Հայաստանի Հանրապետության և Վերականգնման վարկերի բանկի միջև 2020թ. հուլիսի 1-ին ստորագրված «Կովկասյան էլեկտրահաղորդման ցանց II-Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագիրը Հայաստանի Հանրապետության համար կառաջացնի ֆինանսական պարտավորություններ։

	Ընդունվել է ի գիտություն

	ՀՀ տարածքային կառավարման և ենթակառուցվածքների նախարարություն

	«Կովկասյան էլեկտրահաղորդման ցանց II - Հայաստան-Վրաստան հաղորդիչ գիծ/ենթակայաններ» վարկային համաձայնագրի մասհանումների ժամկետի երկարաձգում և հետվճարման փոփոխված ժամանակացույց» նամակ-համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:

	Ընդունվել է ի գիտություն




